
	ՀՀ էկոնոմիկայի նախարարություն, 27.10.2015թ., 

N 033/33716-15
	Քննության առնելով «Հայաստանի Հանրապետության կառավարության 2011 թվականի սեպտեմբերի 29-ի N 1441-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը` հայտնում ենք, որ ՀՀ էկոնոմիկայի նախարարությունը վերջինիս վերաբերյալ սկզբունքային առարկություններ չունի:

Միևնույն ժամանակ, առաջարկում ենք Նախագծի 1-ին կետի 1-ին ենթակետի բ) պարբերությամբ փոփոխվող Որոշման 13-րդ կետը խմբագրել հետևյալ կերպ.

«13. Որակավորմանը մասնակցելու համար հայտատուի կողմից դիմումը և դիմումին կից փաստաթղթերը կարող են կոմիտե ներկայացվել առձեռն կամ փոստով կամ էլեկտրոնային եղանակով: Դիմումի ձևը տեղադրվում է կոմիտեի պաշտոնական կայքում: Դիմումը և սույն կետով դիմումին կից ներկայացման ենթակա փաստաթղթերը կարող են ներբեռնվել կոմիտեի պաշտոնական կայքից` էլեկտրոնային համակարգի միջոցով:

Դիմումին կից ներկայացվում են հետևյալ փաստաթղթերը.

1) բարձրագույն կրթության վկայականի (դիպլոմի) կամ  աշխատանքային գրքույկի կամ քաղաքացիաիրավական պայմանագրի պատճենները.

2) անձնագրի պատճենը.

3) մեկ լուսանկար՝ 3X4 սմ չափսի.

4) պետական տուրքի վճարման անդորրագրի պատճենը կամ պետական վճարումների էլեկտրոնային համակարգի կողմից գեներացված անդորրագիրը կամ գեներացված անդորրագրի 20-նիշանոց ծածկագիրը:»:  
	Ընդունվել է:
	Նախագծում կատարվել են համապատասխան փոփոխություններ:

	ՀՀ ֆինանսների նախարարություն,

30.10.2015թ., N 034/34151-15
	Առարկություններ և առաջարկություններ չկան:
	
	

	ՀՀ կառավարությանն առընթեր անշարժ գույքի կադաստրի 

պետական կոմիտե, 15.12.2015թ., 

N 107/39359-15
	Նախագծի վերաբերյալ առարկություններ չունենք, բացառությամբ նախագծի 1-ին կետի 1-ին ենթակետով ներկայացված <<1) որոշման N 1 հավելվածի 2-րդ կետի>> նոր խմբագրությամբ իրավաբանական անձանց կողմից հաշվառման համար տվյալների ներկայացմանը վերաբերող դրույթի, քանի որ որակավորման վկայականների գործողության հնարավոր կասեցումներից կամ դադարեցումներից ելնելով մշտապես անհրաժեշտություն է առաջանում հանրությանը ճշգրտված տեղեկատվություն տրամադրել տվյալ գործառույթն իրականացնող անձանց վերաբերյալ, որն իրականացվում է այդ անձանց (գործունեության վայրի հասցեներով ու հեռախոսահամարներով) փոփոխվող ցուցակները կադաստրի համակարգի կայքում, ինչպես նաև տարածքային մարմիններում` քաղաքացիների համար տեսանելի տեղում տեղադրելու միջոցով, որը նպաստում է առաջին հերթին քաղաքացիների սպասարկման համապատասխան որակն ապահովելուն, ինչպես նաև անհրաժեշտության դեպքում պետական կամ տեղական ինքնակառավարման մարմիններին ու հասարակական կազմակերպություններին այդ անձանց վերաբերյալ հավաստի տեղեկատվություն տրամադրելուն: Ուստի խնդրում ենք հաշվի առնել նշված հանգամանքները:   
	Չի ընդունվել:
Համաձայն գործող որոշման քարտեզագրության, գեոդեզիայի, չափագրման (հաշվառման) և հողաշինարարության գործունեությամբ իրավաբանական անձինք կարող են զբաղվել միայն որոշակի փաստաթղթեր անշարժ գույքի կադաստրի պետական կոմիտե ներկայացնելուց հետո (համապատասխան որակավորում ունեցող մեկ հիմնական աշխատողի որակավորման վկայականի պատճենը և այլն), սակայն որևէ օրենք նման պարտավորություն չի նախատեսում:

	

	ՀՀ արդարադատության նախարարություն,

25.12.2015թ., N 035/41044-15
	Նախագծում անհրաժեշտ  բոլոր հարցերը կարգավորված չեն: Այսպես` նախագծի 2-րդ ենթակետով խմբագրվող  «բ» պարբերությունում նախատեսված է, որ դիմումի ձևը տեղադրվում է կոմիտեի պաշտոնական կայքում: Սակայն կարգավորված չէ այն հարցը, թե ինչպիսի իրավական ակտով է սահմանվում դիմումի ձևը:
	Ընդունվել է: ՀՀ էկոնոմիկայի նախարարության առաջարկով ընդունված կետը վերախմբագրվել է:
	


ՀՀ ԿԱ օրենսդրության կարգավորման ազգային կենտրոն ԾԻԳ պետական հիմնարկի տնօրեն`

 Արմեն Եղիազարյան

